SURAT PEKELILING PERKHIDMATAN BILANGAN 5 TAHUN 1984

LAPORAN PENGISYTIHARAN HARTA OLEH PEGAWAI-PEGAWAI DALAM SEMUA
KUMPULAN (KECUALI KAKITANGAN DALAM KUMPULAN "D") YANG BERADA
DALAM TINGKATAN-TERTINGGI "E" DAN KE BAWAH DAN YANG TIDAK
MEMEGANG JAWATAN KETUA JABATAN

1.  Pendahuluan

1.1 Tujuan Surat Pekeliling Perkhidmatan ini adalah hendak menyampaikan beberapa maklumat
berkaitan dengan Pekeliling Perkhidmatan Bilangan 3 Tahun 1984 bertarikh 1hb Mei, 1984.

1.2 Mengikut Pekeliling Perkhidmatan yang berkenaan, semua pegawai dan kakitangan yang
diliputi oleh Pekeliling itu adalah dikehendaki menyampaikan laporan pemilikan harta mereka kepada
Pihakberkuasa Tatatertib masing-masing dalam tempoh 3 bulan daripada tarikh pengeluaran
Pekeliling yang berkenaan, selewat-lewatnya pada 31hb Julai, 1984.

2. Lanjutan Tempoh membuat Laporan

2.1 Kerajaan telah bersetuju bahawa tarikh akhir penyampaian borang-borang laporan
pengisytiharan harta oleh semua pegawai dan kakitangan dalam Perkhidmatan Awam Persekutuan
yang dikehendaki oleh Pekeliling Perkhidmatan Bilangan 3 Tahun 1984 adalah dilanjutkan
sehingga 28hb Februari, 1985.

3. Dokumen-dokumen yang Diedarkan

3.1 Semua Ketua-ketua Setiausaha Kementerian dan Ketua-ketua Jabatan Persekutuan hendaklah
mengambil langkah-langkah yang sewajarnya untuk membekalkan kepada tiap-tiap seseorang
pegawai dan kakitangan yang terlibat satu salinan Pekeliling Perkhidmatan Bilangan 2 Tahun 1984
dan_Pekeliling Perkhidmatan Bilangan 3 Tahun 1984. Setiap orang pegawai dalam Kumpulan A
hendaklah dibekalkan dengan empat salinan bagi tiap-tiap satu borang JPA. TT.1 dan PR JPA 21
hingga 26 mengikut kehendak Pekeliling Perkhidmatan Bilangan 3 Tahun 1981. Setiap orang
pegawai dan kakitangan dalam Kumpulan B dan C pula hendaklah dibekalkan dua salinan bagi tiap-
tiap satu borang JPA. TT. 1 hingga 5 mengikut kehendak Pekeliling Perkhidmatan Bilangan 3
Tahun 1984.

4. Jadual Tindakan

4.1 Untuk melaksanakan peraturan di atas semua Ketua Setiausaha Kementerian dan Ketua-ketua
Jabatan Persekutuan hendaklah memesan cukup salinan Pekeliling-pekeliling Perkhidmatan dan
borang-borang pengisytiharan harta yang berkenaan daripada Jabatan Percetakan Negara.
Dokumen-dokumen itu hendaklah sampai ke tangan semua pegawai dan kakitangan yang terlibat
selewat-lewatnya pada 30hb November, 1984 ini. Semua pegawai dan kakitangan mereka yang telah
menerima dokumen-dokumen yang berkenaan adalah dikehendaki memberi perakuan akan
penerimaan dokumen-dokumen tersebut pada Ketua Jabatan masing-masing dalam tempoh satu (1)
minggu daripada penerimaannya. Semua pegawai dan kakitangan adalah diberi tempoh masa

selama tiga bulan bagi mengisi dan menyampaikan borang pengisytiharan harta mereka kepada
Pihakberkuasa Tatatertib masing-masing, iaitu selewat-lewatnya pada 28hb Februari, 1985. Oleh itu
jadual tindakan bagi urusan ini adalah seperti berikut:

411 Tempoh membuat pesanan dan mengambil hingga 31hb Oktober, 1984

pesanan

4.1.2 Tempoh mengedar dokumen-dokumen kepada hingga 30hb November, 1984

pegawai dan kakitangan

4.1.3 Tarikh akhir pegawai dan kakitangan memberi hingga 7hb Disember, 1984
surat akuan terima

4.1.4 Tempoh mengisi borang-borang pengisytiharan 1hb Disember, 1984 hingga 27hb

harta Februari, 1985

415 Tarikh akhir penyampaian borang-borang 28hb Februari, 1985

pengisytiharan harta

5. Pemakaian Pekeliling Perkhidmatan Bilangan 3 Tahun 1984 oleh Kerajaan-kerajaan Negeri,
Badan-badan berkanun, Perbadanan-perbadanan Awam Persekutuan dan Negeri dan Kuasa-
kuasa Tempatan

5.1  Kerajaan-kerajaan Negeri, Pihak Pengurusan Badan-badan Berkanun dan Perbadanan-
perbadanan Awam Persekutuan dan Negeri dan Kuasa-kuasa Tempatan hendaklah dengan segera
menerima-pakai (adopt) Pekeliling-pekeliling Perkhidmatan Bilangan 2 dan Bilangan 3 Tahun 1984
dan juga Surat Pekeliling Perkhidmatan ini bagi membolehkan semua pegawai dan kakitangan yang
diliputi oleh ketiga-tiga pekeliling ini mengemukakan laporan-laporan pemilikan harta mereka dalam
tempoh yang ditetapkan sendiri oleh Pihakberkuasa yang berkenaan. Pihak-pihakberkuasa yang
berkenaan hendaklah memberi tempoh sekurang-kurangnya tiga bulan mulai daripada tarikh
penerimaan dokumen-dokumen yang berkenaan kepada semua pegawai dan kakitangan yang
terlibat bagi menyampaikan borang-borang yang telah dipenuhi kepada Pihak-pihakberkuasa
Tatatertib mereka.

6. Surat Akuan tidak Dikehendaki

6.1 Pegawai-pegawai dalam Kumpulan A yang dikehendaki mengisytiharkan harta mereka
mengikut perenggan 3.5 dalam Pekeliling Perkhidmatan Bilangan 3 Tahun 1984 tidak dikehendaki
mengemukakan Surat Akuan seperti yang disediakan di Lampiran A7 kepada Pekeliling
Perkhidmatan yang berkenaan.

7. Keselamatan Maklumat-maklumat di dalam Borang-borang Laporan Pengisytiharan Harta

7.1 Maklumat-maklumat yang terkandung di dalam borang-borang laporan harta itu adalah bertaraf
'Sulit'. Oleh hal yang demikian, Ketua-ketua Setiausaha Kementerian, Setiausaha-setiausaha
Kerajaan Negeri, Ketua-ketua Jabatan serta pihak-pihak Pengurusan Badan-badan Berkanun,
Perbadanan-perbadanan Awam dan Kuasa-kuasa Tempatan adalah diminta untuk mengambil
langkah-langkah keselamatan yang sewajarnya untuk memastikan bahawa pegawai-pegawai yang
tertentu sahaja dibenarkan untuk mengendalikan borang-borang laporan harta yang berkenaan.
Borang-borang laporan harta yang telah dipenuhi hendaklah dihantar dan disimpan mengikut
langkah-langkah dan peraturan-peraturan dokumen sulit Kerajaan yang lain.

8. Inden kepada Jabatan Percetakan Negara

8.1 Ketua-ketua Setiausaha Kementerian dan Ketua-ketua Jabatan Persekutuan hendaklah
menghantar satu salinan borang pesanan (Indent) yang dihantar ke Jabatan Percetakan Negara
seperti yang dimaksudkan di perenggan 3 di atas kepada Jabatan Perkhidmatan Awam untuk tujuan
rekod.

8.2 Kementerian-kementerian dan Jabatan-jabatan Persekutuan yang telah membuat cukup
salinan Pekeliling-pekeliling Perkhidmatan dan borang-borang yang dimaksudkan dalam perenggan 3
di atas sebelum tarikh pengeluaran Surat Pekeliling Perkhidmatan ini tidak perlu membuat pesanan
kepada Jabatan Percetakan Negara dan adalah dibenarkan menggunakan dokumen-dokumen
tersebut bagi maksud Surat Pekeliling Perkhidmatan ini.

.

(AHMAD SARJI BIN ABDUL HAMID)

Timbalan Ketua Pengarah Perkhidmatan Awam
b.p. Ketua Pengarah Perkhidmatan Awam,
Malaysia

27hb. September, 1984

Ketua-ketua Setiausaha Kementerian
Ketua-ketua Jabatan Persekutuan.

Salinan

Setiausaha Kerajaan Negeri.

Pihak Pengurusan Badan-badan Berkanun Persekutuan dan Negeri.

Pihak Pengurusan Kuasa-kuasa Tempatan.

Pihak Pengurusan Perbadanan-perbadanan Awam Persekutuan dan Negeri.



